
LEGLIZ NAZAREYEN
ATIK LAFWA YO

Atik Lafwa sa yo se deklarasyon ofisyél Legliz Nazareyen yo ki dekri kwayans doktrinal li yo. Sa ki pral ekri la
yo se yon vesyon atik yo nou kapab li fasil fasil. Atik ofisyel sa yo paret byen klé nan konstitisyon Legliz
Nazareyen nou jwenn nan Manyel denominasyon sa a.

1
Bondye Twa nan yonn nan

Nou kwe nan yon Bondye ki la pou toutan gen tan, yon Bondye san limit. Se li menm ki kreye
e k ap gouvenen linive. Se li ki kenbe tout bagay. Bondye sen nan tout li menm. Li se limye pafet
ak lanmou pafé. Bondye se yon sél li ye men nan twa peson, sa ki vle di li devwale tet li kom
Papa, Pitit ak Sentespri.

Jenéz 1; Levitik 19:2; Detewonom 6:4-5; Ezayi 5:16; 6:1-7; 40:18-31; Matye 3:16-17; 28:19-20; Jan 14:6-27; 1 Korent
8:6; 2 Korent 13:14; Galat 4:4-6; Ephezyen 2:13-18; 1 John 1:5; 4:8

2
Jezikri

Nou kwe nan Jezikri dezyem peson Bondye trinite a, ki te toujou fé yon sel ak Papa a. Li te
vin tounen moun e fet yon timoun soti nan vant Laviej Mari. Jezi se pa yon nonm ki te tounen
yon Bondye ni se pa yon Bondye ki te senpman paret kom si li te selman yon nonm. Men pito, li
se Bondye san manke anyen e moun tout bon vre : de nati te fonn nan yon sel, Bondye-moun

nan.
Nou kwe Jezikri te mouri pou peche nou e li te soti vivan pami mo yo ak yon ko imen san

defo. Li te monte nan syel la kote 1 ap plede pou nou.

Matye 1:20-25; 16:15-16; Lik 1:26-35; Jan 1:1-18; Travay 2:22-36; Women 8:3, 32-34; Galat 4:4-5; Filipyen
2:5-11; Kolosyen 1:12-22; 1 Timote 6:14-16; Ebre 1:1-5; 7:22-28; 9:24-28; 1 Jan 1:1-3; 4:2-3, 15

3
Sentespri a

Nou kwe nan Sentespri a, twazye peson nan Bondye trinite a, k ap travay chak jou nan Legliz
Kris la. Li fé lemonn we jan yo gen peche e li bay moun ki repanti e ki kwe yon lavi tou nef. Li
sanktifye kwayan yo e li gide yo nan tout verite a jan li ye egzakteman nan Jezi.

Jan 7:39; 14:15-18, 26; 16:7-15; Travay 2:33; 15:8-9; Women 8:1-27; Galat 3:1-14; 4:6; Efezyen 3:14-21; 1
Tesalonisyen 4:7-8; 2 Tesalonisyen 2:13; 1 Pye 1:2; 1 Jan 3:24; 4:13

4
Ekriti Sent yo

Nou kwe Bib la se Bondye ki enspire li nan tout dimansyon li. Swasann sis liv Ansyen ak
Nouvo Testaman yo moutre nou tou sa nou bezwen konnen pou nou jwenn sali a. Tout atik
lafwa nou yo dwe baze sou Bib la.

Lik 24:44-47; Jan 10:35; 1 Korent 15:3-4; 2 Timote 3:15-17; 1 Pyé 1:10-12; 2 Pyé 1:20-21

5
Peche

Nou kwe peche te antre nan lemonn ¢ premye paran nou yo, Adan ak Ev te dezobeyi Bondye.
Peche yo a te mennen lanmo. Nou kwe gen de fason pou nou konsidere peche: Premye peche ak
peche pesonel. Nou kwe tout moun féet ak yon nati koronpi ki se rezilta peche premye paran nou
yo Adan ak Ev. Nati peche sa a separe nou ak kondisyon ladwati original sa a ki te egziste 1&
Bondye te kreye Adan ak Ev la. Nan yon sans espirityel, nou se moun mouri e nou kontinye ap
fe bek ate devan lemal. Nou kwe nati peche a rete nan ke yon kretyen jiskaske batem Sentespri a
fin netwaye li tout bon vre.

Premye peche pa menm bagay ak fe peche. Li se yon panchan anndan nou k ap pouse nou
pou nou fe aksyon peche. Bondye pa gade pesonn kom reskonsab premye peche toutotan yo pa
neglije osnon voye jete remed li prepare pou li a.

Peche pesonel menm se le nou fe ekspre nou pase anba pye yonn nan lalwa Bondye yo le nou
chwazi fe bagay ki mal. Se selman yon moun ki ka konprann moralman aksyon li ki kapab tou
komet peche pesonel. Peche se pa menm bagay ak fe yon ti fot, komet ere osnon nenpot ti bagay
nou ta rive komet san nou pa vle. Kalite ti aksyon sa yo se rezilta kondisyon n ap viv nou menm
lezom depi chit Adan ak Ev la. Tout move atitid ak ajisman ki pa dako ak Lespri Kris la yo rele
yo peche lespri. Peche pesonel, nan vre sans li, se tou dabo le nou pase anba pye lwa lanmou Kris
la ak le nou pa kwe nan li.

Peche originél: Jenez 3; 6:5; Job 15:14; Som 51:5; Jeremi 17:9-10; Mak 7:21-23; Women 1:18-25; 5:12-14; 7:1-
8:9; 1 Korent 3:1-4; Galat 5:16-25; 1 Jan 1:7-8

Peche pesonél: Matye 22:36-40 (ansanm ak 1 Jan 3:4); Jan 8:34-36; 16:8-9; Women 3:23; 6:15-23; 8:18-24;
14:23; 1 Jan 1:9-2:4; 3:7-10

6
Ekspyasyon

Nou kwe Jezikri te soufri, li te vese san li e li te mouri sou lakwa pou 1 te peye san manke anyen
pou tou sa ki gen rapo ak peche nou. Se sa yo rele ekspyasyon an e se sel baz pou sali nou. Jezi
te mouri pou tout moun. Li fé pwovizyon sali pou timoun piti yo ak sila yo ki enkapab pran
desizyon pou tet pa yo. Tout 1ot moun ki pa nan kategori moun nou sot di la yo dwe repanti epi
kwe pou yo kab sove.

Ezayi 53:5-6, 11; Mak 10:45; Lik 24:46-48; Jan 1:29; 3:14-17; Travay 4:10-12; Women 3:21-26; 4:17-25; 5:6-

21; 1 Korent 6:20; 2 Korent 5:14-21; Galat 1:3-4; 3:13-14; Kolosyen 1:19-23; 1 Timote 2:3-6; Tit 2:11-14; Ebre
2:9; 9:11-14; 13:12; 1 Pye 1:18- 21; 2:19-25; 1 Jan 2:1-2

7
Gras Prevenant

Nou kwe chak moun kreye dapre imaj Bondye. Yon pati nan sans sa genyen seke lom gen
kapasite pou yo chwazi ant sa ki byen ak sa ki mal. Yo rele sa reskonsablite moral. Akoz peche
Adan ak Ev te fé a, tout moun fét ak yon nati peche e yo pa kapab poukont yo tounen vin jwenn
Bondye osnon fe bon zev pou sove tet yo. Poutan, nou kwe lagras Bondye granmesi Jezikri se
bagay ki gratis e se pou tout moun. Gras sa a rann li posib pou nenpot moun chwazi vire do bay
peche e pran wout ladwati, kwe nan Jezi pou 1 ka resevwa padon ak pirifikasyon de tout jem
peche, epi viv yon manye ki agreyab nan je Bondye e k ap fe 1 plezi.

Nou kwe li posib pou moun ki sove e ki sanktifye sispann kwe epi retounen nan fe peche anko.
Si yo pa repanti de peche yo yo pa gen ankenn espwa e yap pedi pou jame.

Imaj Bondye ak reskonsablite moral: Jenéz 1:26-27; 2:16-17; Detewonom 28:1-2; 30:19; Jozye 24:15; Som
8:3-5; Ezayi 1:8-10; Jeremi 31:29-30; Ezekyel 18:1-4; Miche 6:8; Women 1:19-20; 2:1-16; 14:7-12; Galat 6:7-8

Inkapasite Natirel: Job 14:4; 15:14; Som 14:1-4; 51:5; Jan 3:6a; Women 3:10-12; 5:12-14, 20a,7:14-25

Gras libe libe ak zév lafwa: Ezekyel 18:25-26; Jan 1:12-13; 3:6b,;Travay 5:31; Women 5:6-8, 18; 6:15-16, 23;
10:6-8; 11:22; 1 Korentyen 2:9-14; 10:1-12; 2 Korentyen 5:18-19; Galat 5:6; Efezyen 2:8-10; Filipyen 2:12-13;
Kolosyen 1:21-23; 2 Timote 4:10q,Titus 2:11-14; Ebre 2:1-3; 3:12-15; 6:4-6; 10:26-31; Jak 2:18-22; 2 Pye 1:10-
11; 2:20-22

8
Repantans

Nou kwe sali mande repantans. Repantans se yon chanjman sense nan lespri nou annegad
peche. Sa mande yon santiman de kilpabilite pesonel ak yon volonte pou nou vire do bay peche.
Sa nesese, paske nou tout se peché pa mwayen aksyon ak entansyon nou yo. Sentespri a, nan gras
li, ap ede nenpot moun ki vle repanti e ki vle resevwa mizerikod Bondye, yon manye li kapab
resevwa padon ak lavi espirityel.

2 Istwa 7:14; Psalms 32:5-6; 51:1-17; Ezayi 55:6-7; Jeremi 3:12-14; Ezekyel 18:30-32; 33:14-16; Mak 1:14-15;

Lik 3:1-14; 13:1-5; 18:9-14; Travay 2:38; 3:19; 5:31; 17:30-31; 26:16-18; Women 2:4; 2 Korentyen 7:8-11; 1
Tesalonisyen 1:9; 2 Pye 3:9

9
Jistifikasyon, Rejenerasyon, ak Adopsyon

Jistifikasyon. Nou kwe tout moun ki kwe nan Jezikri epi ki asepte li pou Senye ak Sove yo se
moun jistifye. Sa vle di Bondye padone kilpabilite yo gratis ti cheri e li wete yo anba kondanasyon
pou peche yo te fe. Li aksepte yo tankou moun ki jis kom si yo pat janm peche.

Rejenerasyon. Nou kwe Bondye rejenere tout moun ki repanti epi ki asepte Jezi pou Senye ak
Sove yo. Libay yo yon lavi espirityel ak yon nati moral tou néf. Yo rele sa « Fet yon dezyem fwa ».
Lavi tou nef sa a se yon lavi nan lafwa, nan lanmou ak obeyisans anve Bondye.

Adopsyon. Nou kwe nouvo kwayan Bondye jistifye epi rejenere yo san yo pat fé anyen pou
sa a, li adopte yo nan fanmiy Bondye a.

Touletwa bagay sa yo (jistifikasyon, rejenerasyon ak adopsyon) realize an menm tan. Yo
depann de repantans nou ak lafwa nou nan Kris la. Sentespri a fé nou konnen Bondye fe sa pou
nou.

Lik 18:14; Jan 1:12-13; 3:3-8; 5:24; Travay 13:39; Women 1:17; 3:21-26, 28; 4:5-9, 17-25; 5:1, 16-19; 6:4; 7:6;

8:1, 15-17; 1 Korentyen 1:30; 6:11; 2 Korentyen 5:17-21; Galat 2:16-21; 3:1-14, 26; 4:4-7; Efezyen 1:6-7; 2:1,
4-5; Filipyen 3:3-9; Kolosyen 2:13; Tit 3:4-7; 1 Pye 1:23; 1 Jan 1:9; 3:1-2, 9; 4:7; 5:1, 9-13, 18

10
Sentete Kretyen ak Antye Sanktifikasyon

Nou kwe sanktifikasyon an se travay Bondye ki transfome kwayan yo pou fé yo vin sanble ak
Jezi. Gras sa a, Bondye akonpli li pa mwayen Sentespri a atrave le tan. Li koumanse ak
rejenerasyon an (ki rive anmenm tan ak jistifikasyon an). Se sa yo rele sanktifikasyon inisyal la.
Li kontinye atrave sanktifikasyon antye a ak travay Sentespri ap fe de tan zan tan nan kwayan yo
pou li fe yo vin bon net. Li fini nan glorifikasyon an kote nou vin tet koupe Pitit la.

Antye Sanktifikasyon. Nou kwe apre travay rejenerasyon an gen yon lot travay ki dekoule de
li Bondye fe pou libere kwayan yo de peche orijinel la. Sa mennen yo nan yon kondisyon pou yo

sevi Bondye nét ale, san plenyen, e montre li yon obeyisans li menm sel merite, sa nou rele lanmou
pafe a.

Antye sanktifikasyon an akonpli pa mwayen batem Sentespri a tankou y ap ranpli nou ak
Sentespri. Le sa a, gen de eksperyans li penmet nou feé : toudabo ke nou netoye de tout peche e
answit Sentespri a tabli kasen li lakay kwayan an kote li ba li pouvwa pou I sevi Bondye e mennen
yon lavi ki nan gou Bondye.

Antye sanktifikasyon an posib paske Jezi te mouri. Se yon bagay ki rive nan yon ti bat je pa
mwayen lagras le nou aji fwa nou. Men anvan tout bagay kwayan an dwe deside angaje 1 net ak
Bondye, sa nou rele yon konsekrasyon total. Sentespri a kominike ak lespri pa nou pou fe nou
konnen li netwaye e ranpli ke nou.

Eksperyans sa a yo pale de li pa mwayen dives kalite mo ki reprezante diferant faz li pran yo
tankou pefeksyon kretyen, lanmou pafe, ke pi, batem Sentespri a, ke ranpli ak Lespri, foul
benediksyon ak sentete kretyen.

Nou kwe gen yon diferans byen kle ant yon ke pi ak yon karakte ki pran matirite. Yon ke pi se
bagay ki rive nan yon bat je epi ki se rezilta antye sanktifikasyon an. Yon karakte ki pran matirite
se tout yon pwosesis kwasans espirityel ki mande tan.

Nou kwe yon moun ki antyeman sanktifye se yon moun ki gen yon dezi ki soti nan Bondye
pou li grandi nan lagras tankou yon disip k ap bat pou li sanble ak Jezikri. Yon kwasans konsa
pa otomatik, men li vini le nou pran san nou pou nouri li pa mwayen disiplin espirityel yo, nan
bi pou nou devlope yon karakte ak yon pesonalite ki sanble ak Kris la. Tout moun ki pa konsyan
yo dwe travay pou kwasans espirityel yo y ap kreye domaj pou temwayaj yo epi lagras Bondye
nan lavi yo ap kontrarye e yo ka menm pedi 1.

Le kwayan yo patisipe nan mwayen lagras yo, y ap grandi nan lagras ak nan yon lanmou pou
Bondye ak pou pwochen yo ki soti nan fon ke. Nan mwayen lagras yo, nou jwenn espesyalman
kominyon fratenel, disiplin espirityel ak sakreman Legliz yo.

Jeremi31:31-34; Ezekyel 36:25-27; Malachi 3:2-3; Matye 3:11-12; Lik 3:16-17; Jan 7:37-39; 14:15-23; 17:6-20;
Travay 1:5; 2:1-4; 15:8-9; Women 6:11-13, 19; 8:1-4, 8-14; 12:1-2; 2 Korentyen 6:14-7:1; Galat 2:20; 5:16-25;
Efezyen 3:14-21; 5:17-18, 25-27; Filipyen 3:10-15; Kolosyen 3:1-17; 1 Tesalonisyen 5:23-24; Ebre 4:9-11;
10:10-17; 12:1-2; 13:12;1Jan 1:7,9

“Pefeksyon Kretyen,” “lanmou pafe”: Detewonom 30:6; Matye 5:43-48; 22:37-40; Women 12:9-21; 13:8-10;
1 Korentyen 13; Filipyen 3:10-15; Ebre 6:1; 1 Jan 4:17-18

“Keé pi”: Matye 5:8; Travay 15:8-9; 1 Pye 1:22; 1 Jan 3:3

“Batem nan Sentespri”: Jeremi 31:31-34; Ezekyel 36:25-27; Malachi 3:2-3; Matye 3:11-12; Lik 3:16-17; Travay
1:5; 2:1-4; 15:8-9

“Plen ak benediksyon”: Women 15:29

“Sentete Kretyen”: Matye 5:1-7:29; Jan 15:1-11; Women 12:1-15:3; 2 Korentyeen 7:1; Efezyen 4:17-5:20;
Filipyen 1:9-11; 3:12-15; Kolosyen 2:20-3:17; 1 Tesalonisyen 3:13; 4:7-8; 5:23; 2 Timote 2:19-22; Ebre 10:19-
25; 12:14; 13:20-21; 1 Pye 1:15-16; 2 Pye 1:1-11; 3:18; Jid 20-21

11
Legliz

Nou kwe nan Legliz, ki se yon kominote k ap temwaye Jezikri se Senye a. Li se pep Bondye
te fe alyans ak li a e ki vin tou nef nan Kris la. Legliz se Ko Kris la Sentespri a mete ansanm pa
mwayen Pawol Bondye.

Bondye rele Legliz la pou moutre kalite lavi y ap menen nan dives okazyon tankou
adorasyon nan tet kole ak kominyon fratenel, predikasyon Pawol Bondye a, patisipasyon nan
sakreman yo, ministe nan non Jezi, obeyi Kris la, mennen yon vi ki sen ak ankouraje yonn lot.

Misyon Legliz se mache fée konnen travay Kris la kom sila a ki rachte ak rekonsilye lemonn
nan pisans Sentespri a. Legliz la ranpli misyon li nan fe disip pa mwayen evanjelizasyon,
edikasyon, poze aksyon ki moutre konpasyon, travay pou lajistis ak pote temwayaj wayom
Bondye a.

Legliz egziste kom kongresyasyon local e kom yon kominote inivesel. Li esprime lavi li ak
adorasyon li nan dives fason nan diferant kilti. Legliz rekonet Bondye rele kek moun pou plizye
ministe espesyal e li plase yo nan pozisyon pou gaye ministe sa yo tout kote. Legliz ap viv anba
komandman Bondye pandan | ap tann retou Jezi Senye nou an, yon retou k ap pote lajwa.

Egzdd 19:3; Jeremi 31:33; Matye 8:11; 10:7; 16:13-19, 24; 18:15-20; 28:19-20; Jan 17:14-26; 20:21-23; Travay
1:7-8; 2:32-47; 6:1-2; 13:1; 14:23; Women 2:28-29; 4:16; 10:9-15; 11:13-32; 12:1-8; 15:1-3; 1 Korentyen 3:5-
9;7:17;11:1,17-33; 12:3, 12-31; 14:26-40; 2 Korentyen 5:11-6:1; Galat 5:6, 13-14; 6:1-5, 15; Efezyen 4:1-17;

5:25-27; Filipyen 2:1-16; 1 Tesalonisyen 4:1-12; 1 Timote 4:13; Ebre 10:19-25; 1 Pye 1:1-2, 13; 2:4-12, 21; 4:1-
2,10-11; 1 Jan 4:17; Jid 24; Revelasyon 5:9-10

12
Batem
Nou kwe batem kretyen an se yon sakreman Jezi komande nou pou nou pratike. Li vle di

moun nan aksepte benefis sakrifis ekspyasyon Jezikri yo le li deklare lafwa li piblikman nan Jezi
kom Sove li. Batem nan demontre dezi moun nan pou li swiv Jezi nan obeyisans ak nan ladwati.

Batem se yon senbol nouvel alyans lan ; konsa, jenn timoun kapab batize selon reket paran
yo osnon lot moun ki reskonsab yo si yo pwomet yo va leve yo tankou kretyen.

Moun k ap batize yo ka chwazi si pou yo flite ti dlo sou yo, vide dlo sou tet yo, osnon plonje
yo nan dlo.

Matye 3:1-7; 28:16-20; Travay 2:37-41; 8:35-39; 10:44-48; 16:29-34; 19:1- 6; women 6:3-4; Galat 3:26-28;
Kolosyen 2:12; 1 Pye 3:18-22

13
Lasent Sen
Nou kwe kominyon lasent sén nan se fondamantalman yon sakreman Nouvo Testaman an
Jezikri te enstitye. Se yon bagay pou fé nou sonje lanmo li kom yon sakrifis ki bay kwayan yo

lavi, lesali ak pwomes tout kalite benediksyon nan Kris. Sentsen nan se pou nenpot moun ki

prepare ke yo e ki konprann sans li. Le kwayan yo patisipe nan sakreman sa a, yo temwaye
lanmo Senye a jouktan li retounen.

Egzod 12:1-14; Matye 26:26-29; Mak 14:22-25; Lik 22:17-20; Jan 6:28-58; 1 Korentyen 10:14-21; 11:23-32

14
Gerizon divin

Nou kwe nan doktrin biblik ki se gerizon divin nan. Nou ankouraje pép nou an pou yo priye

ak lafwa yon manye pou yo mande gerizon pou malad yo. Nou kwe Bondye geri moun pa
mwayen la medsin tou.

2 Wa 5:1-19; Som 103:1-5; Matye 4:23-24; 9:18-35; Jan 4:46-54; Travay 5:12-16; 9:32-42; 14:8-15;
1 Korentyen 12:4-11; 2 Korentyen 12:7-10; Jak 5:13-16

15
Retou Kris la

Nou kwe Jezikri Senye nou an gen pou I vini sou late anko. Kwayan sa yo ki te mouri gen
pou yo resisite, e tout sila yo k ap kenbe fem nan Jezi gen pou yo anleve ansanm ak sila yo ki

resisite yo pou y al rankontre Senye a nan leze. A pati de moman sa a, yo va toujou ansanm ak
Senye a.

Matye 25:31-46; Jan 14:1-3; Travay 1:9-11; Filipyen 3:20-21; 1 Tesalonisyen 4:13-18; Tit 2:11-14; Ebre 9:26-
28; 2 Pye 3:3-15; Revelasyon 1:7-8; 22:7-20

16
Rezireksyon, Jijman, Destine
Nou kwe nan rezireksyon mo yo. Sa vle di ni ko moun ki jis yo ni ko moun ki enjis yo pral
gen lavi nan yo pou yo fe yon sel ak lespri yo — “sila yo ki te fe sa ki byen pral resisite pou yo
viv pou toutan, men sila yo ki te fe sa ki mal pral resisite pou yo resevwa kondanasyon yo.”

Nou kwe nan yon jijman ki gen pou vini kote chak moun gen pou li paret devan lafas
Bondye pou | jije dapre sa li te fe pandan li te nan vi sa a.

Nou kwe moun ki sove yo paske yo kwe nan Jezi epi k ap swiv li nan lobeyisans, moun sa
yo asire yo va gen yon lavi ki pap janm fini e ki ranpli ak laglwa.
Jenéz 18:25; 1 Samyel 2:10; Som 50:6; Ezayi 26:19; Danyel 12:2-3; Matye 25:31-46; Mak 9:43-48; Lik 16:19-

31; 20:27-38; Jan 3:16-18; 5:25-29; 11:21-27; Travay 17:30-31; Women 2:1-16; 14:7-12; 1 Korentyen 15:12-
58; 2 Korentyen 5:10; 2 Tesalonisyen 1:5-10; Revelasyon 20:11-15; 22:1-15

